
Logo de algo

mais dun ano de

ai algo mais dun ano unha pandemia

meteunos na casa, pechou as esco-
las e deixounos paralizados. Quedamos
“co posto”, abondase ou non, e tiramos
por onde puidemos, e non sempre de-
masiado ben.

O primeiro que vimos é que habia moitas
circunstancias que deberan estar resoltas
se fosemos unha sociedade moderna,
velai o primeiro obstaculo: non eramos
unha sociedade moderna, eramos, ainda
somos, unha sociedade anacronicamen-
te analdxica; e constatalo foi como unha
labazada de realidade nos beizos. O pais
marabilloso estaba enormemente atrasa-
do, o discurso formal era falso, e ademais
afectaba todas as partes da comunidade
educativa.

Non habia acceso universal a Inter-
net: pero é que non o habia nos luga-
res mais dispares. Por suposto no rural
mais arredado, pero tamén nos arredo-
res das cidades, na marifa, nos barrios
mais pobres, nas urbanizaciéns mais ricas
e afastadas. O Pais é un ermo de conec-
tividade de proporciéns impensabeis. A
fenda dixital & mais ben un labirinto de
fendas diversas e entrecruzadas, disfraza-
das por unha sociedade que non deman-

da porque realmente non esta a utilizar
estas ferramentas dun xeito normalizado.

Non habia medios en todas as vivendas:
nas casas non habia ordenadores abon-
do para que os seus membros tivesen
autonomia funcional & hora de conec-
tarse. En moitas casas non habia ningun,
noutras habia un para toda a familia. E
onde habia varios, dificilmente chegaban
& poboacion miluda.

Os modbiles non son un ordenador: ou-
tra das grandes mentiras da sociedade
actual; “levas un ordenador no peto”.
Mentira, absoluta mentira; un mébil, en
moitas ocasions con limitacion de datos
e atrasado, non é unha ferramenta valida
para traballar, e moito menos para traba-
llar na escola.

Non habia cofiecementos en boa parte
da sociedade: ese foi o peor dos descu-
brimentos que tivemos que facer. A xera-
cién dixital, as famosas “nativas dixitais”
eran unhas completas ignorantes na utili-
zacion non ludica da informatica; as per-
soas adultas por ai andabamos, e boa




parte do profesorado, quen
o diria, estaba tamén no lim-
bo analdxico. Fallaba tamén a
mesma concepcion de ensino
dixital, porque non o é enviar
o ensino analéxico nun pdf por
medios electrénicos. Pénsase
que o caso é superar a dis-
tancia e utilizar a Rede como
un tubo de comunicacién que
meta a aula na casa, e non é
asi, son outras ferramentas e
deberan ser outras metodo-
loxias.

Non habia familiaridade co
mundo dixital: se unha fami-
lia non ten unha vivenda in-
formatizada, e moitas non a
tifan, tampouco sabe como
funciona ese espazo e ese xei-
to de traballar. Non enten-
de a necesaria privacidade,
nin o importante que é a fal-
ta de intromisién para garantir
a concentracién, porque non
é doado garantir o respecto
as horas de traballo, ou de es-
tudo, cando estds no mesmo
espazo onde de acotio te inte-
rrompen coas peculiaridades
da vida diaria.

Non habia difieiro: para man-
ter unha conexién & maxima
velocidade ali onde se podia
contratar, para mercar a tec-
noloxia necesaria, para garan-
tir a subministracion de téner,
papel, fotocopias... que fixe-
ron falta pola falta de prepa-
racion para traballar dun xeito
dixital auténtico.

Entén, de que falamos?, pois
de desigualdades:

Desigualdade de cofiecemen-
tos: temos un Pais necesitado
dunha alfabetizacion dixital ur-
xente que acolla todas as ca-
pas sociais. Se queremos ter
alumnado dixitalizado temos
que esixir —e facilitar— ao pro-
fesorado que estea actuali-
zado tanto en cofiecementos
como en métodos. Hai que
desterrar o ensino tal e como
se practica e pasar a un mode-

lo mais moderno que inclta de
seu e permanentemente o tra-
ballo dixital no cotidn, haxa ou
non haxa presencialidade. Hai
que traballar tamén coas fami-
lias, que debésemos ter a obri-
ga de cofiecer e participar do
ensino das nosas fillas e fillos.
Boa parte do caos veu precisa-
mente porque as familias non
estamos integradas no mundo
escolar, a iso hai que lle por re-
medio.

Desigualdade de medios: hai
quen ten un ordenador, hai
quen ten catro ou cinco na
casa, hai quen non ten ningin;
evidentemente ten moito que
ver coa capacidade econémi-
ca, esa € a primeira eiva, mais
tamén ten que ver coa con-
cepcion de necesidade nas
familias. O paradoxal resulta-
do é unha xuventude que ten
consolas de xogos, pero non
ten ordenadores de traballo.

Desigualdade de conexién:
non ter unha conexioén correc-
ta non é equivalente a vivir en
espazos arredados ou pobres,
afecta tamén a lugares relati-
vamente achegados aos cen-
tros urbanos, e a urbanizaciéns
de nivel econémico alto. Pero
ainda que non sexa unha ecua-
cion exacta, si que é certo que
a pobreza e a localizacién te-
fien moito que ver coa mala
calidade das conexions.

Desigualdade econémica: para
manter o gasto que implica a
actualizacién e a dispofibilida-
de; porque logo de superar as
desigualdades previas, logo
de poder ter unha conexion,
de ter os cofiecementos para
utilizala, de saber utilizar as fe-
rramentas, de nada serve se
non tes o difieiro que fai falta
para pagar esa conexion veloz,
para un segundo, terceiro ou
cuarto ordenador, para todos
os consumibeis e para todas
as plataformas de pagamento.

Desigualdade de acceso per-
soal: a pandemia deixounos &
vista tamén, e dun xeito real-
mente cruel, o feble que é a
atencion & diversidade no sis-
tema educativo publico gale-
go. Todas as solucidns iniciais,
e practicamente todas as que
se deron a posteriori, unifor-
maron o tratamento de todo
o alumnado eliminando o tra-
to diferente que se lle adebe-
da &s diferentes. O alumnado
NEAE foi o gran prexudicado
na pandemia, e deixou ben &
vista a dificultade enorme coa
que enfronta todos os dias
a sla posicién dentro do En-
sino Publico Galego. E fun-
damental para a nosa propia
honorabilidade dar resposta
cumprida a este alumnado, e
preparar o sistema para que
a sUa atencién estea sempre
como a primeira necesidade
que debe ser cuberta.

E fundamental que o acceso
ao mundo dixital sexa xa con-
siderado un dereito universal.
Non sé das crianzas que estan
nas escolas, tamén do resto
das persoas que estamos aqui
agora. Non ¢ posibel que volva
pasar o que pasou, e que volva-
mos a estar na mesma situacién
de desvantaxe na que estivemos.

A cidadania ten dereito a ter
os medios que garantan a
igualdade de acceso de todas
& modernidade. E a igualda-
de de acceso s6 se consegue
cando as cousas son de balde
e fornecidas polas administra-
cions de todas; o resto, a ne-
cesidade de pasar por caixa e
pagar unha peaxe, sempre fa-
vorece a desigualdade e a dis-
criminacién.

E se a cidadania ten dereito a
iso, que dicir da infancia e a
mocidade, como lles imos se-
guir negando todos os medios
que outros tefien, e logo pre-
tender que estamos educando
en igualdade? m

